
				এই পাতাটির মুদ্রণ সংশোধন করা প্রয়োজন। 
নূতন ছেলে।
২
।
খারাপ কথা শিখাইয়া, বেচারীদের ইহকাল পরকাল নষ্ট করে, এ তাহাদেরই একজন। এই সব ছােরাবাবুদের একটা বিষয়ে মহা অনুরাগ দেখা যাইত, সেটা তাহাদের মুরুব্বিদের জন্য বেগার ধরা, মাতব্বরেরা যখন কোন ক্রীড়ায় রত হইতেন সেই সময় ইহারা কাগজ পেন্সিল লইয়া ফিরিত, যে সকল ছেলেদের বরাত করিত তাহাদের নাম টুকিয়া লইত, আর যাহারা না যাইত তাহাদের মার খাওয়াইত। উপস্থিত ক্ষেত্রে বালকটি যে বাড়ীর ছেলে উহারা স্কুলবাড়ীর বড় হিংসা করিত এবং দেখা পাইলেই স্কুলবাড়ীর খাটানিয়া বাছিয়া বাছিয়া ধরিত। কিন্তু এইবার বাছাধন শক্ত পাল্লায় পড়িয়া গিয়াছিল। গেরেফতারকারীরা ঝনাৎ করিয়া হলঘরের বড় দরজা বন্ধ করিয়া দিল, ইষ্ট পিঠ ঠেস দিয়া দাঁড়াইল, টম বন্দীকে বেশ এক হাত ঝকানি দিয়া হাত হইতে ফর্দ কাড়িয়া লইল, তারপর তাহাকে মেঝের উপর খাড়া করাইয়া ধীরেসুস্থে দলিলখানি পরীক্ষা করিতে লাগিল।
রাগে অধীর হইয়া বালক চীৎকার করিয়া বলিল ছেড়ে দাও আমায়, ছেড়ে দাও বলছি, আমি এক্ষুণি গিয়ে জোন্সকে বলে দিব, আর সে তােমাদের দুজনকে এমন-ঠেঙ্গান দিবে যে তখন টের পাবে”।
“আ মরে যাই, যাদু!” বলিয়া ইষ্ট তাহার হ্যাটের উপর থাপড়াইতে লাগিল; ‘শুনলি টম, কেমন দিব্যি গালে। মরি কি সহবত ছেলের।
“আমায় ছেড়ে দাও বলছি, কোথাকার!” বলিয়া মুখে গাঁজা ভাঙ্গিতে ভাঙ্গিতে এবং ইষ্টর দিকে লাথি ছুড়িতে ছুড়িতে ছেলেটা মহা চীৎকার করিয়া উঠিল। ইষ্ট, তখন তাহাকে আস্তে সুক্তে ল্যাঙ, মারিয়া মেঝেয় কাত করিয়া একধারে খুসিয়া ধরিল।
বলিল, “সুস্থে বাচ্ছা, সুস্থে, তাের মত এক ফোটা আঁতুড় ছেলের

